
Տեղեկատվական տեխնոլոգիաները և կապը հանդիսանում են յուրաքանչյուր երկրի տնտեսական և սոցիալական զարգացման կարևոր գործոն:


Երկու երկրների միջև կապի, հեռահաղորդակցության և տեղեկատ​վայնացման ոլորտներում երկկողմ հարաբերությունները սերտացնելու և փոխադարձ շահավետ համագործակցություն ձեռքբերելու նպատակով Հայաստանի Հանրապետության կառավարության և Բուլղարիայի Հանրապետության կառավարության միջև 2018թ. փետրվարի 12-ին ստորագրվել է «Հայաստանի Հանրապետության կառավարության և Բուլղարիայի Հանրապետության կառավարության միջև տեղեկատվական տեխնոլոգիաների և կապի ոլորտներում համագործակցության մասին» համաձայնագիրը:


Այս համաձայնագիրը հիմքեր է ստեղծում Հայաստանի Հանրապետության և Բուլղարիայի Հանրապետության միջև միջկառավարական համագործակցություն և հարաբերություններ հաստատելու համար` նպատակ ունենալով միավորել երկու երկրների ջանքերը տեղեկատվական տեխնոլոգիաների և կապի ոլորտում փորձի և լավ գործելակերպի փոխանակման համար:


Համաձայնագրով սահմանված համագործակցության ոլորտները լայնածավալ են և ընդգրկում են այնպիսի ասպեկտներ, ինչպիսիք են՝ էլեկտրոնային ծառայությունները, էլեկտրոնային կառավարումը և կիբերանվտանգությունը, էլեկտրոնային հաղորդակցությունը և փոստային ծառայությունները:


Վերոնշյալ Համաձայնագիրը հնարավորություն է տալիս զարգացնել Հայաստանի Հանրապետության և Բուլղարիայի Հանրապետության պետական կառավարման մարմինների միջև փոխադարձ համագործակցությունը, ինչպես նաև գործարար կապեր ստեղծել երկու երկրների տեղեկատվական տեխնոլոգիաների և կապի ոլորտում ներգրավված ընկերությունների և կազմակերպությունների միջև:


Ելնելով վերոգրյալից՝ Հայաստանի Հանրապետության կառավարության և Բուլղարիայի Հանրապետության կառավարության միջև տեղեկատվական տեխնոլոգիաների և կապի ոլորտներում համագործակցության մասին համաձայնագրի հաստատումը գտնում ենք նպատակահարմար:
ՀՀ տրանսպորտի, կապի և տեղեկատվական 

տեխնոլոգիաների նախարարություն

